
CAM-1 ᐅᓇᓕᖃᕐᕕᒥᓂᖅ ᑲᓇᓐᓇᖓᓃᑦᑐᖅ ᔭᓂ ᓕᓐ ᕿᑭᖅᑕᖓᓂ ᑕᐃᑲᓂ ᑯᐃᓐ ᒨᑦ ᐃᒪᖓᓐᓂ ᓄᓇᕗᒻᒥ, ᑕᒫᓂᖃᐃᑦ 140-

ᑭᓚᒦᑕᒥᑦ ᐅᖓᓯᓐᓂᖃᖅᑐᖅ ᓂᒋᐸᓯᖓᓐᓂ ᐃᖃᓗᑦᑑᑦᑎᐊᑉ. ᓯᔾᔭᖃᖅᑐᓂ ᑕᐃᑲᓂ ᔭᓂ ᓕᓐ ᐃᒪᖓᓐᓂ ᐊᒻᒪᓗ ᖃᖓᑕᓲᒃᑯᕕᖃᖅᑐᓂ, 

0.3-ᑭᓚᒦᑕᒥᑦ ᐅᖓᓯᓐᓂᓕᒃ ᐊᒻᒪᓗ 2.8 ᑭᓚᒦᑕᓂᒃ ᓄᓇᖅᐸᓯᒻᒥ. ᑕᐃᓐᓇ ᐃᖏᕐᕋᕕᖃᖅᑐᓂ, ᓄᓇᓯᐅᑎᒃᑯᕕᒃ, ᓱᓇᒃᑯᑖᒃᑯᕕᒃ 

ᐃᓪᓗᖁᑎᖃᖅᑐᑎᓪᓗ ᐊᓯᖏᓐᓂᓪᓗ ᓴᓇᓯᒪᔪᓂᒃ, ᐊᒻᒪᓗ ᖃᖓᑕᓲᒃᑯᕕᒃ ᒥᕝᕕᖃᖅᑐᓂ ᖃᖓᑕᓲᒃᑯᕕᒻᒥᓪᓗ. ᓯᔾᔭᖓ ᐅᖅᓱᐊᓗᖃᖅᑐᓂ, 

ᐃᒪᔅᓴᓂᓪᓗ ᐅᖅᓱᐊᓗᒃᑯᕕᓐᓂᓪᓗ ᑐᓚᑦᑕᕕᓂᓪᓗ ᒪᕐᕉᓐᓂᒃ.   

CAM-1 ᓴᓇᔭᐅᓚᐅᖅᓯᒪᔪᖅ 1950-ᖏᓐᓂ ᓄᓇᓕᔅᓴᖃᕐᕕᐅᓪᓗᓂ, ᖃᐅᔨᓴᕐᕕᖃᖅᑐᓂ ᖃᖓᖅᑕᖅᑎᑕᐅᓯᒪᔪᒃᑯᑦ ᐊᒻᒪᓗ 

ᐱᖓᓐᓇᖅᐸᓯᖓᓐᓃᑦᑐᓂ ᐱᖓᓐᓇᖓᓂ ᒥᐊᓕᒐᕐᓂᑦ. 42-ᓂᒃ ᓄᓇᑦᑕᖃᖅᑐᓂ ᑲᓇᑕᒥ ᑕᐃᒪᐃᑦᑐᓂᒃ. ᑕᐃᒃᑯᓇᓐᖓᑦ 42-ᓂᒃ, 21 

ᒪᑐᔭᐅᓚᐅᖅᓯᒪᔪᑦ 1960-ᖏᓐᓂ ᑭᓪᓕᖃᕐᕕᖓᓐᓃᑦᑐᑎᒃ ᐃᓄᓕᕆᔨᑐᖃᒃᑯᓐᓂ ᑲᓇᑕᒥ. ᒫᔾᔨ 1985-ᒥ, ᑲᓇᑕᒥ ᒥᐊᓕᒐᐃᓪᓗ 

ᐋᖅᑮᓚᐅᖅᓯᒪᔪᑦ ᐱᖓᓐᓇᖓᓂ ᑲᓇᑕᐅᑉ ᓄᓇᓕᖃᕐᕕᒻᒥ ᒪᑐᔭᐅᓪᓗᑎᒃ 21-ᖑᔪᑦ ᐅᓇᓕᔅᓴᖃᕐᕕᒥᓃᑦ ᑎᓕᔭᐅᔾᔪᑎᒋᓯᒪᓪᓗᓂᒋᑦ ᑲᓇᑕᒥ 

ᐅᓇᓕᔅᓴᓄᑦ 1990-ᖏᓐᓂ, ᐅᑭᐅᖅᑕᖅᑐᒥ ᐅᓄᓇᓕᖃᕐᕕᒥᓂᐅᓕᖅᑐᑎᒃ.   

 

1992-ᒥ, ᐅᓇᓕᔅᓴᖃᕐᕕᒥᓃᑦ ᓴᓗᒻᒪᓴᖅᑕᐅᔾᔪᑎᔅᓴᖏᓐᓂ ᐊᖏᕈᑎᖃᓚᐅᖅᓯᒪᔪᑦ ᐊᕙᑎᓕᕆᓂᕐᒧᑦ ᖃᐅᔨᓴᖅᑎᓂᒃ ᑕᐃᑲᓂ ᑲᓇᑕᒥ 

ᐅᓇᓕᔅᓴᓄᑦ ᓯᓚᑦᑐᖅᓴᕐᕕᖓᓐᓂ ᕿᒥᕐᕈᔭᐅᓚᐅᖅᑐᑎᒃ ᐊᖏᖅᑕᐅᓚᐅᖅᓯᒪᔪᑦ ᒐᕙᒪᑐᖃᒃᑯᓐᓂ ᐊᒻᒪᓗ ᑲᓇᑕᒥ ᐊᕙᑎᓕᕆᔨᒃᑯᖏᓐᓄᑦ. 

ᐊᖏᕈᑎᒃ ᐊᑐᐊᒐᖃᖅᑐᓂ ᓱᕈᕐᓇᖅᑐᐃᑦ ᐃᔾᔪᒦᑦᑐᓂᒃ, ᐅᖅᓱᐊᓗᒥᓃᑦ, ᓄᓇᒨᖅᑲᖅᑕᐅᓂᖏᑦ, ᐃᒥᑐᖃᐃᑦ, ᓱᕋᓐᓃᑦ ᐊᒻᒪᓗ 

ᐊᑦᑕᓇᖅᑐᓂᒃ ᐃᓚᔅᓴᓂᒃ ᐊᑐᖅᑕᐅᔪᒥᓂᕐᓂᑦ ᓴᓗᒻᒪᓴᖅᑕᐅᓂᐊᖅᑐᓂᒃ ᐊᑐᓂ. 1998-ᖑᑎᓪᓗᒍ, ᐊᕙᑎᓕᕆᔨᒃᑯᑦ ᑯᐊᐳᕇᓴᒃᑯᖏᑕ 

ᐊᖏᕈᑎᒥᓂᖏᑦ ᑖᒃᑯᓂᖓ ᑲᓇᑕᒥ ᐅᓇᓕᔅᓴᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ, ᐱᖃᓯᐅᔾᔨᓪᓗᑎᒃ ᐅᓇᓕᔅᓴᖃᕐᕕᒥᓂᕐᓂᑦ 

ᓴᓗᒻᒪᓴᖅᑕᐅᒋᐊᖃᖅᓂᑐᒃ ᐊᖏᕈᑎᖏᓐᓂ, ᐊᑐᓕᖅᑎᑕᐅᓚᐅᖅᓯᒪᔪᑦ ᐱᐅᓯᒋᐊᖅᑕᐅᖁᔭᐅᓪᓗᑎᒃ ᑕᐃᒪᐃᓕᖓᓚᐅᖅᓯᒪᒻᒪᑕ ᐊᕙᑎᓄᑦ 

ᐊᑦᑕᓇᖁᓐᓇᒋᑦ ᐸᖅᑭᔭᐅᖁᓪᓗᒋᓪᓗ ᐆᒪᔪᓄᑦ ᐊᖅᑯᓵᖅᑕᕐᕕᐅᔪᑦ ᓱᕈᓐᓇᖅᑐᖃᖁᓐᓇᒋᓪᓗ ᐅᑭᐅᖅᑕᖅᑐᒥᑦ ᓂᕿᔅᓴᐅᔪᑦ. 

 

ᐱᔾᔪᑎᖏᑦ ᑐᔅᓯᕋᐅᑕᐅᓯᒪᔪᑦ ᐋᖅᑭᒋᐊᖅᑕᐅᖁᓪᓗᒋᑦ ᖃᓄᐃᓘᕐᓂᐅᕋᑖᖅᓯᒪᔪᑦ ᑕᐃᑲᓂ ᐅᓇᓕᔅᓴᖃᕐᕕᒥᓂᕐᓂᑦ. ᐱᓗᐊᖅᑐᒥᑦ, 

ᓴᓗᒻᒪᓴᖅᑕᐅᒋᐊᖃᕐᓂᖏᑦ ᓱᕋᑦᑎᖅᓯᒪᔪᑦ ᓱᕈᐃᖁᓇᒋᑦ ᓱᕈᓐᓇᖅᑐᓂᒃ ᐊᕙᑎᑦᑎᓐᓄᑦ, ᖃᓂᕆᔭᖏᓐᓄᓪᓗ ᐃᒪᕐᒧᑦ. 

ᓴᓗᒻᒪᓴᖅᑕᐅᕙᓪᓕᐊᓕᕐᓂᖏᓐᓂ, ᐃᓪᓗᐃᑦ ᑕᐃᑲᓃᑦᑐᑦ ᐊᑐᕐᓂᐊᕈᓐᓃᖅᑐᑦ ᓱᕋᖅᑎᖅᑕᐅᓚᐅᖅᓯᒪᔪᑦ. ᓱᕋᖅᑎᖅᑕᐅᔪᑦ 

ᐃᓛᒃᑰᓕᖅᑎᑕᐅᓚᐅᖅᓯᒪᔪᑦ ᐅᓗᕆᐊᓇᓐᖏᑦᑐᑦ ᐅᓗᕆᐊᓇᖅᑐᓪᓗ ᐊᒻᒪᓗ ᐃᒋᑕᐅᓪᓗᑎᒃ. ᐃᔾᔪᐃᑦ ᓱᕈᖅᓯᒪᔪᑦ 

ᓇᓗᓇᐃᖅᑕᐅᑦᑎᐊᖅᑐᑎᒃ ᖃᐅᔨᓴᕐᓂᖏᓐᓂ ᖁᕐᕙᕆᐊᖅᑕᐅᓪᓗᑎᓪᓗ ᐃᒋᑕᐅᑦᑎᐊᖅᑐᑎᓪᓗ ᓄᓇᓄᑦ ᐃᓯᖅᓴᓕᐅᖅᓯᒪᔪᓄᑦ 

ᐊᓯᐊᓄᓪᓘᓐᓃᑦ. ᓯᐊᕐᒪᖅᓯᒪᔪᑦ ᓱᕋᖅᑎᖅᓯᒪᔪᑦ ᐃᓚᖏᓪᓗ ᓴᐅᓯᒪᕈᔪᑦᑐᑦ ᓄᐊᑕᐅᑦᑎᐊᖅᑐᑎᒃ ᐃᒋᑕᐅᓪᓗᑎᒃ. ᐅᓗᕆᐊᓇᓐᖏᑦᑐᖅ 

ᓄᓇᒨᖅᖃᖅᑕᐅᓂᐊᖅᑐᑎᒃ ᐊᒻᒪᓗ ᓯᖁᓪᓗᐃᖃᑦᑕᕐᓂᐊᖅᑐᑎᒃ ᓴᓗᒻᒪᖅᓴᐃᓂᖏᓐᓂ ᐅᓗᕆᐊᓇᓐᖏᑦᑑᒍᑎᒃ ᓴᓗᒻᒪᓴᖅᐸᓪᓕᐊᓂᖏᓐᓂ. 

ᐃᓚᖓ II ᐃᔾᔪᖃᕐᕕᓕᐅᓛᖅᑐᑦ ᓱᕈᓐᓇᖅᑐᖃᖅᑐᓂᒃ ᐃᓗᓪᓕᖅᓱᐃᕕᐅᓛᕐᖓᑦ ᓄᓇᒦᓐᖔᖅᑐᓂᒃ. ᐃᓗᓪᓕᓱᖅᑕᐅᓯᒪᔪᑦ ᑕᐃᑲᓂ 

ᐋᖅᑭᑦᑕᐅᒋᐊᖃᕐᓂᐊᕐᒥᔪᑦ. ᐊᑦᑐᖅᑕᐅᓯᒪᔪᑦ ᓄᓇᐃᑦ ᐋᖅᑭᒋᐊᖅᑕᐅᒻᒥᓗᑎᒃ ᑕᐃᒫᒃ ᐋᖅᑭᔅᓯᒪᓚᐅᖅᓯᒪᒻᒪᑕ ᓱᕐᕋᑦᑕᐅᓚᐅᖅᑎᓐᓇᒍ. 

ᑭᖑᓪᓕᖅᐹᒥᓪᓕ, ᖃᐅᔨᓴᖅᑕᐅᖃᑦᑕᕆᐊᖃᕋᔭᕐᒥᔪᑦ ᓴᓗᒻᒪᓴᖅᑕᐅᒌᖅᓯᒪᓕᖅᑎᓗᒋᑦ.   

 

CAM-1 ᖃᐅᔨᓴᖅᑕᐅᑦᑎᐊᓚᐅᖅᑐᖅ 2002-ᖑᑎᓪᓗᒍ, ᓴᓗᒻᒪᓴᖅᑕᐅᒋᐊᓛᖅᑐᓂ 2007-ᒥ ᐃᓚᒋᔭᐅᖃᑕᐅᓪᓗᓂ ᓴᓗᒻᒪᓴᕋᔅᓴᓄᑦ, 

ᐱᔭᕇᕐᕕᔅᓴᖃᓐᖑᐊᖅᑐᑎᒃ 2010-ᒥ. ᑳᓐᑐᓛᑦᑕᐅᓯᒪᔪᑦ ᐋᖅᑭᔅᓱᐃᒋᐊᓯᓛᖅᑐᑦ ᐋᒡᒌᔅᓯ 2007-ᒥ ᓄᓇᒋᔭᐅᑲᐃᓐᓇᓛᖅᑐᒥᓪᓗ ᓴᓇᓗᑎᒃ. 

ᓴᓗᒻᒪᖅᓴᐃᒐᔭᓐᐅᐊᖅᑐᑦ ᑕᒫᓂᖃᐃ ᔫᓂ ᐃᓱᕈᓗᐊᓂ ᐱᒋᐊᕐᓗᑎᒃ ᑕᐃᑯᖓ ᐱᒋᐊᓐᖓᕐᓂᖓᓐᓄᑦ ᐊᑦᑑᑉᐱᕆᒧᑦ. ᐅᑭᐅᒃᑯᑦ, 

ᓄᖅᑲᖓᖃᑦᑕᕋᔭᖅᑐᑎᒃ ᓱᓇᒃᑯᑕᓪᓗ ᐃᓪᓗᐃᓪᓗ ᐅᑭᐅᕐᒧᑦ ᐸᕐᓇᑕᐅᒐᔭᖅᑐᑎᒃ. ᑳᓐᑐᓛᑦᑐᑦ ᐃᖅᑲᓇᐃᔭᕐᕕᖏᑦ 

ᐃᖅᑲᓇᐃᔭᖅᑎᖁᑎᖏᓪᓗ ᓄᓇᓕᓐᓃᓐᖔᕋᔭᖅᑐᖅ ᖃᓂᒋᔭᖏᓐᓂ. ᓴᓗᒻᒪᖅᓴᕇᕋᔭᖅᑐᖅ ᓱᕋᖅᑎᖅᑕᐅᑦᑎᐊᕐᓗᑎᓪᓗ ᑳᓐᑐᓛᑦᑑᑉ 

ᐃᓪᓗᓕᐅᖅᓯᒪᔭᖏᑦ ᓱᓇᒃᑯᑖᖏᓪᓗ ᐊᑦᑑᑉᐱᕆᒥ 2010-ᒧᑦ ᐊᑐᖅᑐᓃᑦ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᖃᑦᑕᕋᔭᖅᑐᑦ ᐊᕐᕌᒍᑕᒫᑦ. ᐊᑯᓂ 

ᖃᐅᔨᓴᖅᑕᐅᖃᑦᑕᕋᔭᖅᑐᖅ ᓴᐅᓯᒪᔪᑦ ᐱᔭᕇᕐᕕᖓᓐᓂ ᐱᒋᐊᕐᓗᑎᒃ (2011) ᐊᒻᒪᓗ ᐊᕐᕌᒍᓄᑦ 25-ᓄᑦ ᖃᐅᔨᓴᖅᑕᐅᖏᓐᓇᕐᓗᑎᒃ, 

ᑕᒪᓐᓇ ᖃᐅᔨᓴᐃᓂᖅ ᕿᒥᕐᕈᔭᐅᒋᐊᖃᑦᑕᕋᔭᕐᒥᔪᑦ. 

 

ᐅᑯᐊ ᖃᓄᐃᓘᕐᓂᐅᓛᖅᑐᑦ ᓴᓗᒻᒪᖅᓴᐃᓕᕈᑎᒃ: 

 

 ᓯᔾᔭᒥ ᐊᑐᕐᓗᑎᒃ ᐊᑐᖅᑕᐅᖃᑦᑕᕇᑦᑐᓂᒃ, ᒥᕝᕕᒻᒥᑦ ᐊᑐᕆᐊᕐᓂᓪᓗ ᓱᓇᒃᑯᑖᖅᑕᕐᕕᐅᒐᔭᖅᑐᒧᑦ, ᐃᖏᕐᕋᕕᐅᔪᓄᑦ 

ᐃᖅᑲᓇᐃᔭᕆᐊᕐᓂᖏᓐᓄᓪᓗ. 



ᓴᓗᒻᒪᓴᖅᑕᐅᓂᖓ CAM-1, ᓴᓕ ᓕᓐ ᕿᑭᖅᑕᖓ 

ᐅᓇᓕᔅᓴᖃᕐᕕᒥᓃᑦ 

ᓯᕗᓕᖅᑎᐅᑉ ᐅᓂᒃᑳᖏᑦ ᓇᐃᓪᓕᑎᖅᓯᒪᓪᓗᑎᒃ 

 ᐋᖅᑭᔅᓱᐃᓗᑎᒃ ᓴᓗᒻᒪᕐᓂᖏᓐᓄᑦ ᓄᓇᒋᑲᐃᓐᓇᕐᓂᐊᖅᑕᖏᓐᓂ ᓱᓇᒃᑯᑖᒃᑯᕕᓐᓂᓪᓗ. 

 ᑭᓈᓗᐃᑦ ᓄᓇᒋᔭᐅᑲᐃᓐᓇᖅᑐᓄᑦ ᑲᒪᒋᔭᐅᒐᔭᖅᑐᖅ, ᐊᖏᓗᐊᓐᖏᓪᓗᑎᓪᓗ, ᓱᓗᒻᒪᖅᑕᐅᖃᑦᑕᕐᓗᑎᒃ (ᐃᒥᖅᑕᕕᓐᓂᒃ 

ᑭᓛᓗᒃᑯᕕᒻᒥᓪᓗ) ᐊᒻᒪᓗ ᓄᓇᐅᑉ ᖄᖓᓄᑦ ᖁᕕᔭᐅᖃᑦᑕᕐᓗᑎᒃ. ᑭᓈᓗᓐᓂᒃ ᓴᓗᒻᒪᖅᓴᐃᖃᑦᑕᕋᔭᖅᑐᑦ ᐃᒋᑦᑎᓗᑎᓪᓗ ᒪᓕᓪᓗᑎᒃ 

ᓄᓇᒥᑦ ᐊᑐᕈᓐᓇᐅᑎᖓᓐᓂ ᐊᒻᒪᓗ ᐃᒪᕐᒧᑦ ᓚᐃᓴᔅᓯᖃᕐᓂᖓᓐᓄᑦ. 

 ᓴᓃᑦ ᐃᑭᑕᐅᖃᑦᑕᕋᔭᖅᑐᑦ ᐃᒋᑕᐅᓗᑎᒃ ᐊᑦᑕᓇᓐᖏᑦᑐᒃᑯᕕᒻᒧᑦ ᓄᓇᒧᑦ ᓴᐅᓯᒪᔪᓄᑦ. 

 ᓱᕋᖅᑎᖅᑕᐅᔪᒐᔭᖅᑐᑦ ᓄᓇᒋᑲᐃᓐᓇᖅᑕᒥᖏᑦ ᐃᓱᓕᑦᑎᒍᑎᒃ ᐱᓕᕆᐊᒥᓂᒃ. 

 ᐃᖅᑲᓇᐃᔭᖅᑏᑦ ᓱᓇᒃᑯᑖᖃᕆᐊᖃᕐᓂᖏᓐᓄᓪᓗ ᑕᒫᓂᖃᐃᑦ ᐃᖅᑲᓇᐃᔭᖅᑎᖃᕐᓂᐊᖅᑐᒋᔭᐅᔪᑦ 40-ᒥᑦ 60-ᒧᑦ, 20-ᓂᒃ 

ᐅᖁᒪᐃᑦᑐᓂᒃ ᓴᓇᒍᑎᖃᕐᓗᑎᒃ ᐊᒻᒪᓗ ᑕᓪᓕᒪᓂᒃ ᓄᓇᓯᐅᑎᖃᕐᓗᑎᒃ. 

 ᐃᓱᒪᕗᑦ ᐃᖅᑲᓇᐃᔭᕋᔭᕐᓂᓐᖏᓂ ᑎᓴᒪᓄᑦ ᑕᖅᑭᓄᑦ, ᐱᖃᓯᐅᑎᓐᖏᑦᑐᑦ ᐅᑭᐅᒃᑯᑦ ᒪᑐᓯᒪᓂᖏᓐᓂ, ᐅᑭᐅᓂᒃ ᑎᓴᒪᓄᑦ. 

 

ᑳᓐᑐᓛᖅ ᑎᑎᕋᖅᓯᒪᔪᑦ ᑖᒃᑯᓄᖓ DLCU-ᑯᓐᓄᑦ ᐱᓕᕆᐊᖏᓐᓄᑦ ᑳᓐᑐᓛᑦᑕᐅᒋᐊᖃᕋᔭᖅᑐᖅ ᓴᓗᒻᒪᓴᖅᑕᐅᓂᖏᓐᓄᑦ ᐊᒻᒪᓗ 

ᐋᖅᑭᒋᐊᖅᑕᐅᓂᖏᓐᓄᑦ ᑕᐃᑲᓂ ᐃᓂᒋᓚᐅᖅᑕᖓᓐᓂ. ᓴᓗᒻᒪᖅᓴᕇᖅᓯᒪᓕᕈᑎᒃ, ᓄᓇᓯᐅᑏᑦ ᓱᓇᒃᑯᑖᕐᓪᓗ, ᐅᖅᓱᐊᓗᐃᓪᓗ ᐊᒥᐊᒃᑯᑦ, 

ᑭᓱᑐᐃᓐᓇᐃᓪᓗ ᐊᒻᒪᓗ ᐃᓪᓗᖃᕐᕕᒥᓃᑦ ᐲᔭᖅᑕᐅᒐᔭᖅᑐᖅ ᑳᓐᑐᓛᑦᑐᓄᑦ. ᐃᓪᓗᓂᑦ ᓴᓇᓂᖏᓐᓂ ᐳᓴᓐᑎᖓᓐᓂ ᐊᑭᓖᒐᔭᖅᑐᑦ 

ᐃᖏᕐᕋᔾᔪᑎᖏᓐᓄᑦ/ᓱᕋᖅᑎᖅᑕᐅᓂᖏᓐᓄᓪᓗ ᒪᓕᒃᑲᔭᖅᑐᑎᒃ ᓈᒻᒪᒋᔭᐅᓂᖏᓐᓂ. ᐱᓕᕆᐊᓕᒫᑦ ᒪᓕᒋᐊᖃᕋᔭᖅᑐᖅ ᐊᕙᑎᓕᕆᓂᕐᒧᑦ 

ᐸᖅᑭᑦᑎᓂᕐᒥᑦ ᐸᕐᓇᐅᑎᖓᓐᓂ, ᐃᓚᖓᑕ ᑳᓐᑐᓛᖓᓐᓃᑦᑐᓂ. 

 

ᑲᓇᑕᒥ ᓄᓇᓕᔅᓴᐃᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᑎᓕᐅᖅᓯᒪᕗᑦ DND\NTI-ᒥᑦ ᐊᖏᕈᑎᑎᒥᒃ ᓴᓗᒻᒪᖅᓴᐃᓂᐅᓂᐊᖅᑐᒧᑦ 

ᐅᑎᖅᑎᑕᐅᒋᐊᖃᕐᓂᖏᓐᓄᓪᓗ ᓄᓇᐃᑦ ᐅᓇᓕᔅᓴᖃᕐᕕᒥᓂᕐᓄᑦ ᓄᓇᕗᒻᒦᑦᑐᓂᒃ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᐱᕙᓪᓕᐊᑎᑦᑎᓂᕐᒧᑦ. 

ᐊᖏᕈᑕᐅᓯᒪᔪᑦ ᐃᓗᓕᖃᖅᑐᑦ ᐊᒥᓲᓂᕆᔭᕆᐊᖃᖅᑕᖏᑦ ᐃᓄᐃᑦ ᐃᓚᐅᓂᖏᑦ ᓴᓗᒻᒪᓴᖅᑕᐅᓂᖓᓐᓂ ᐊᒻᒪᓗ 

ᐃᓕᓐᓂᐊᑎᑦᑎᒋᐊᖃᕐᓂᖏᓐᓂ, ᐱᓗᐊᖅᑐᒥᑦ ᓴᓗᒻᒪᖅᓴᐃᓂᖏᓐᓂ. ᑕᐃᒪᓕ, ᑳᓐᑐᓛᑦᑐᐃᑦ ᓴᓗᒻᒪᖅᓴᐃᔪᑦ ᐅᓇᓕᔅᓴᖃᕐᕕᒥᓂᕐᓂᑦ 

ᐱᖃᓯᐅᔾᔨᔪᑦ ᑎᑎᕋᖅᓯᒪᔪᓂᒃ ᑳᓐᑐᓛᓯᔪᑦ ᐃᓄᓐᓂᒃ ᐱᖃᑕᐅᑎᑦᑎᔫᒥᒋᐊᖃᕐᓂᖏᓐᓂ ᐊᒥᓱᓂᒃ. ᐃᓄᐃᑦ ᐱᖃᑕᐅᓂᖏᑦ 

ᓴᓗᒻᒪᖅᓴᐃᓂᖏᓐᓂ ᐃᖅᑲᓇᐃᔭᖅᑎᑕᐅᓗᑎᒃ ᓇᒻᒥᓂᖃᖅᑎᐅᔪᓪᓗ ᐃᓚᐅᑎᑕᐅᓗᑎᒃ (ᑳᓐᑐᓛᑦᑎᒍᑦ), ᓄᓇᓖᓪᓗ ᓂᐅᕕᕐᕕᖏᑦ. 

 

ᑕᐃᒪᓕ, ᐃᖅᑲᓇᐃᔭᕆᐊᖃᖅᑐᖅ ᓴᓗᒻᒪᖅᓴᐃᓂᖏᓐᓂ ᐱᖃᓯᐅᔾᔨᒋᕗᑦ ᐅᖁᒪᐃᑦᑐᓂᒃ ᓱᓇᒃᑯᑖᖃᕆᐊᖃᕐᓂᖏᓐᓂ ᐊᒻᒪᓗ 

ᐃᖅᑲᓇᔭᐃᖅᑎᐅᓂᐊᖅᑐᓂᒃ, ᐊᒻᒪᓗ ᐊᕙᑎᓕᕆᓂᕐᒥᑦ ᓴᓇᔨᒻᒪᕆᓐᓂᓪᓗ. ᐊᓯᖏᓐᓂ ᐃᓚᐅᒋᐊᖃᖅᑐᖅ ᓴᓗᒻᒪᖅᓴᐃᓂᖏᓐᓂ 

ᓂᖅᑎᐅᖅᑏᑦ ᓴᓗᒻᒪᓴᖅᑕᐅᒋᐊᖃᕐᓂᖏᓐᓂᓪᓗ ᐊᒻᒪᓗ ᐃᖏᕐᕋᔪᓕᕆᓂᖅ. ᓴᓗᒻᒪᖅᓴᐃᓂᖏᓐᓂ ᐊᒥᓱᓂᒃ ᐃᖅᑲᓇᐃᔭᖅᑎᖃᕆᐊᖃᖅᑐᖅ 

ᓇᒻᒥᓂᖃᖅᑎᐅᔪᓂᓪᓗ ᓄᓇᓕᒻᒧᑦ ᖃᓂᒋᔭᖓᓐᓄᑦ. ᑳᓐᑐᓛᑦᑕᐅᓂᖏᑦ CAM-1 ᑐᓂᔭᐅᓚᐅᖅᓯᒪᓐᖏᑦᑐᖅ ᓱᓕ, ᓱᓕ 

ᓴᓗᓇᐃᖅᓯᒪᓪᓚᕆᓐᖏᑦᑐᖅ ᖃᓄᖅ ᓄᓇᓖᑦ ᐃᓚᐅᑎᒋᓂᐊᕐᒪᖔᑕ. ᓇᒻᒥᓂᖅ ᐊᐅᓚᓂᖅᓴᐅᑲᐃᓐᓇᕐᓂᐊᖅᐸᓪᓚᐃᔪᑦ 

ᓄᓇᒋᑲᐃᓐᓇᕐᓂᐊᖅᑕᖏᑦ ᓴᓇᓗᑎᒃ ᐃᓂᒋᔭᐅᓂᐊᖅᑐᓂᒃ ᐊᓯᖏᓐᓂᓪᓗ ᐃᖅᑲᓇᐃᔭᖅᑎᑦᑎᓂᖏᓐᓄᑦ ᐊᑐᖅᑕᐅᓂᐊᖅᑐᓂᒃ. 

 


